Mikolo mingi eleki, na kati ya zamba,
Mokonzi Nkoyi abandi kokanisa oyo
ekoya.

Akanisi, nakomi mokolo, mpe tango
mosusu na kokufa, banani bakozua
bokonzi pe bakozala bilenge na nzoto
kolongonu. Sikoyo Mokonzi Nkoyi
akopona nani? Alingi baniama nionso
ndenge moko.



Mokonzi Nkoyi azui likanisi. Atindi
molobeli libanda na zamba. Alobi
naye, kende benga baniama nionso
baya na lopango ya Mokonzi.

Tokozala na limpati monene pe
akosakola likambo moko ya monene.
Maloba epanzani, epai ya baniama
nionso na zamba.



Na butu ya limpati, baniama nionso
bazalaki na lopango ya Mokonzi.
Bazalaki koyemba pe kobina pe
bazalaki na esengo. Sima sanza ebimi
likolo ya nzete, Mokonzi Nkoyi aye pe
atelemi na katikati na bango.

Baniama nionso batiki koyemba pe
kobina. Bakomi koyoka malamu. Alobi
yango nakanisi boye totika lingomba
bapona po na ngai.



Alobi na bango malamu, "Nakomi
kokanisa te ekomi ngonga na ngai
naluka nani oyo akokonza bino. Kasi
nalingi bino nionso ndenge moko.
Nakoki te kopona na kati na bino nani
azali malamu. Yango, nakanisi boye
totika lingomba bapona po na ngai.”



Mokonzi Nkoyi atelemi. Alobi, "Nakati
na bino nani oyo akoki kobuaka
likonga monene oyo na likolo pe
atanga yango ti na zomi liboso etuta
na mabelé? Bongo akozua bokonzi."



Ngai Mokonzi Nkoyi nasilisi koloba,
baniama bagangi makasi na sima na

ye.

Sima babaluki pe bamoni Nzoku
atelemi pe abuaki ekoti na kati.
Bolongwa liboso na ngai. Nazali
monene. Nakokoma mokonzi. Elobi
Nzoku.



Nzoku azui likonga ya monene pe
atindiki yango na motuka ya monene.
Atiyi mutu na ye sima pe abwuaki
likonga ya monene likoyo ya mapata.

"Moko! Mibale! Misato! Oo!" Nzoku
azalaki ya kosilika pe atelemi.
Mokonzi Nkoyi alobi na ye, "Okokaki
kokanga chance nayo."

Na sima Nzoku akei.



Na sima Nzoku akei, baniama
babandi kolobana bango na bango.
Bakomi lisusu koganga makasi
makelele na sima ya Mokonzi.

Nioka aye koloba, "Bobima libanda na
nzela na ngai. Bobima libanda na
nzela na ngai. Naye kokoma
Mokonzi."



Nioka azongi sima, abwuaki likonga
monene, pe abwuaki yango na
mapata.

"Moko! Mibale! Misato! Minei! Mitano!
Oo!" agangi. Likonga ya monene
ekweyi tango batangi motoba pe
azalaki na kanda. Asopi soyi na likolo.
Nkoyi alobi naye "Nioka, obwaki kaka
mbala moko pe ozali na chance na yo
te."

Nioka akei.



Na sima na yango, baniama bakomi
koloba, "Bokonzi oyo ezali mpasi!
Nzoku akokaki kozwua yango, pe
azali ya solo monene. Nioka akoki
kozwua yango te, pe azali makasi.
Moko te akozwua bokonzi oyo!"

Sikoyo, bayoki makelele mosusu
ekowuta na sima ya mokonzi tango
baniama bakotala pembeni, bakoki
kondimela miso na bango te.

Bamoni ape ya monene akoya liboso
na bango. Ape aningani, ayembi,
"Nakoki kosala yango. Nayebi yango.
Nakoki kosala yango."

Ape azwui likonga monene pe
abwuaki yango. Atindiki yango na
loboko, liboso, pe epumbwe likolo na
mopepe pe abwuaki likonga likolo na
mapata. "Moko! Mibale! Misato!
Minei! Mitano! Motoba! Sambo! Oo!"

Ape agangi.

11



Likonga monene etuti mabele tango
batangi muambe.

Ape azalaki na kanda. Asilikaki
makasi, abaluki, nakoloba pe kozwua
makanisi mosusu. Kasi Mokonzi Nkoyi
alobi na ye, "Te, Ape, osengeli kozua
chance mosusu."

Pe Ape akei naye.

Baniaoma mosusu babaluki pe
babandi kozonga na ndako. Tango
bakomi kozonga, bamoni mwana ya
Mboloko akoya pembeni na bokonzi.

Akokoka! Balobi, zela, zela, botika
nameka. Nakoki kosala yango. Botika
nameka. Tango baniama bayoki
maloba naye, bango nionso babandi
koseka.

Monkonzi Nkoyi a pumbwe likolo pe
angangi makasi nakanda, "Botika
makelele! Botika koseka Mboloko!
Nani wana akoloba te ye azali nioma
ya moke akokoka te lokola baniama
ya minene nde bakoki?

Soki Mboloko alingi azwua chance,
tokopesa lokola baniama nionso.
Sikoyo botelema pe botika Mboloko
abwuaka likonga monene."

Mbokolo afukameli Mokonzi, abaluki
pe azui likonga monene na monoko
naye. Atali na sima, pe na makasi
nioso na moke ya nzoto naye abandi
kokima.

Tango akomi na kati esika ya polele,
apumbwe likolo. Apemi makasi,
abwuaki likonga ya monene pe
agangi, "Mitano na mitano ezali
zomi."

Pe likonga monene etuti mabele.

15



Baniama nionso bafandi kimia.
Bamiyebi lisusu te. Mokonzi Nkoyi
alobi, "Ya solo, Mboloko! Mitano na
mitano ezali na ndenge mosusu ya
kotanga po okoma na zomi."

Bokonzi ezalaka te toluka niama ya
monene to niaoma ya makasi. Ezalaki
toluka niama ya malamu! Yango
wana Mboloko akomaki Mokonzi
tango Nkoyi akufaki.

